
Pou Piblikasyon Imedya: 19 novanm 2014 

GOUVÈNÈ CUOMO AP DEPLWAYE SANT KÒMANN MOBIL NAN SIT KONTE ONONDAGA POU BAY ÈD 

PREVANSYON SEZI KAY A PWOPRIYETÈ KAY LA 

 

Asistans Depatman Sèvis Finansye disponib a pwopriyetè kay yo nan Syracuse nan dat 20 novanm ak 

nan Liverpool nan dat 21 novanm 

 

Gouvènè Andrew M. Cuomo jodia te anonse ke lap deplwaye Sant Kòmann Mobil Depatman Sèvis 

Finans yo nan de sit yo nan konte Onondaga pou bay asistans prevansyon sezi kay a mèt kay yo ki gen 

difikilte finansye. Reprezantan DFS yo pral disponib pou rankontre avèk pwopriyetè yo nan de lokal ki 

annaprè yo: 

• Jedi, 20 Novanm- Bibliyotèk Piblik Branch Mundy Konte Onondaga, 1204 S. Geddes St., 

Syracuse. 

• Vandredi, 21 novanm Bibliyotèk Piblik Liverpool, 310 Tulip St., Liverpool. 

 

Ap gen anplwaye chak jou nan sit yo apati 9 am jiska 5 pm. 

 

“Nap deplwaye spesyalis kalifye nan konte Onondaga pou bay asistans sou teren an a mèt kay yo,” 

Gouvènè Cuomo te deklare. “Inisyativ prevansyon sezi ipotèk pèmèt Nouyòkè yo rankontre fas-a-fas 

avèk anplwaye ki kalifye epi diskite sou opsyon ki disponib a yo menm pou ede yo retounen sou pye yo 

epi kenbe kay yo.”  

 

Benjamin M. Lawsky, Sipè-entandan Sèvis Finansye, te deklare, “Pi bonè mèt kay ki gen pwoblèm kay yo 

chèche asistans, se plis opsyon ki kapab disponib pou ede yo sove kay yo. Se poutèt sa nou ankouraje 

Nouyòkè yo ki gen difikilte avèk peman ipotèk yo pou vizite sant mobil nou an oswa rele liy asistans 

prevansyon sezi kay nou an.” 

 

Egzekitif Konte Onondaga Joanie Mahoney te deklare, “Panse sezi ipotèk ka fè yon mèt kay santi li bloke 

epi gen laperèz. Resevwa konsèy dirèk sou fason pou kenbe kay ou fè tout diferans lan. Mèsi Gouvènè 

Cuomo ak Depatman Sèvis Finansye paske yo te vini nan Konte Onondaga epi ofri sèvis esansyèl sa a.” 

Senatè David Valesky te deklare, “Sa a se yon gwo opòtinite pou pwopriyetè kay yo nan santral New 

York mande kesyon ak jwenn asistans pou yo kapab rete nan kay yo. Mwen kontan dèske yo te 

deplwaye Sant Kòmann Mobil yon fwa ankò nan zòn lan, epi mwen ankouraje nenpòt moun ki gen yon 

gwo oswa yon ti pwoblèm, pou pran avantaj epi pale avèk pwofesyonèl DFS yo.” 

 

Manm asanble Samuel D. Roberts te deklare, “Mwen ta renmen eksprime rekonesans mwen a Gouvènè 

Cuomo paske li te pote sèvis prevansyon sezi ipotèk inove mobil sa nan zòn santral New York. Sezi kay 

twò komen nan ekonomi sa a e sèvis sa kapab pwobableman ede anpil fanmi nan 128yèm distri e tout 

moun nan CNY rete lakay yo.” 

 

Resous Eta a ki Disponib pou Pwopriyetè Kay yo 

 

Gouvènè Cuomo te lanse pwogram prevansyon sezi ipotèk nan ane 2012 pou pwolonje èd a pwopriyetè 

kay yo kap fè fas ak sezi ipotèk. Pwogram sansibilizasyon an te vizite lokal yo ki gen piwo pousantaj sezi 

ipotèk nan tout eta. Yo bay asistans gratis a pwopriyetè kay yo. Selon sitiyasyon espesifik moun yo, 

espesyalis DFS yo ka ofri pwopriyetè kay yo asistans nan domèn tankou: 

• Aplike pou modifikasyon prè ipotekè, oswa y ap bay èd pou pwopriyetè kay yo ki te deja ap 

chèche jwenn modifikasyon prè ipotekè yo. 

• Fè entèvansyon sou non pwopriyetè kay bò kote enstitisyon prè ipotekè oswa ajans 

rekouvreman yo.  

•  Ede pwopriyetè kay nan kominikasyon avèk enstitisyon prè ipotekè yo oswa ajans 

rekouvreman yo.  

•  Aksepte plent pwopriyetè kay ki kwè yo viktim abi enstitisyon prè ipotekè yo, yon fason 

Depatman an ka mennen ankèt sou plent yo.  

 

Depatman Lojman ak Devlopman Iben Etazini te dakò pou konseye nan zafè lojman mete yo disponib 

tou pou ofri asistans pou pwopriyetè kay yo. 

 

Yo ankouraje pwopriyetè kay ki pa kapab rankontre pèsonèlman ak reprezantan DFS pou yo rele 

nimewo gratis prevansyon sezi-ipotèk Depatman, 1-800-342-3736, soti 8:30 a.m. pou rive 4:30 pm, lendi 

jiska vandredi. Pwopriyetè kay yo ta dwe depoze plent tou kont pretè ipotekè oswa konpayi ki bay sèvis 

la itilize sitwèb depatman an, www.dfs.ny.gov. 

 

DFS te ankouraje pwopriyetè kay yo tou pou yo pran anpil prekosyon avèk fwod pou sove ipotèk, yon 

sèvis biznis prive gen dwa ap ofri sou mache a. Pa egzanp, pwopriyetè kay yo ta dwe: 

• Pran anpil prekosyon avèk moun k ap mande frè davans pou yo ka jwenn yon chanjman prè 

ipotekè yo, sove yon kay poutèt peman pa t fèt, oswa sispann yon sezi-ipotèk oswa taks sou vant. 

Lwa New York entèdi pou moun touche frè sa yo nan pifò ka yo. Epitou, anpil konseye lojman ki pa 

touche lajan ap ede pwopriyetè kay yo negosye avèk enstitisyon prè ipotekè yo gratis.  

• Pran anpil prekosyon avèk moun ki di yo kapab sove yon kay si yon pwopriyetè kay siyen oswa 

transfere papye kay li sou non yo pou pèmèt pwopriyetè kay la vin ajou nan peman prè ipotekè 

yo oswa pou li kapab refinanse yon prè. Yon pwopriyetè kay pa ta dwe janm remèt peman prè 

ipotekè li ba yon moun ki pa konpayi prè ipotekè pwopriyetè kay la san apwobasyon konpayi an. 

